ՀԻՄՆԱՎՈՐՈՒՄ
«Հայաստանի Հանրապետության կառավարության 1997 թվականի հուլիսի 24-ի թիվ 294 որոշման մեջ փոփոխություններ կատարելու մասին» ՀՀ կառավարության որոշումն ընդունելու 
անհրաժեշտության մասին
	1.
	Անհրաժեշտությունը

	
	ՀՀ Ազգային Ժողովի կողմից 2010 թվականի դեկտեմբերի 8-ին ընդունվել է ««Կազմակերպություններին և ֆիզիկական անձանց հարկային հաշվառման վերցնելու և հարկային հաշվառումից հանելու մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքը (ՀՕ 198-Ն), որի 2-րդ հոդվածի համաձայն 2011 թվականի ապրիլի 1-ից հարկ վճարողների հաշվառման համարների տրամադրումը, բացառությամբ անհատ ձեռնարկատեր չհանդիսացող ֆիզիկական անձանց, նոտարների, դիվանագիտական ներկայացուցչությունների և հյուպատոսական հիմնարկների, նրանց հավասարեցված միջազգային, միջկառավարական (միջպետական) կազմակերպությունների, օրենքով սահմանված կարգով Հայաստանի Հանրապետության կենտրոնական բանկի կողմից գրանցում ստացած կազմակերպությունների, իրականացվելու է «Իրավաբանական անձանց պետական գրանցման մասին» Հայաստանի Հանրապետության օրենքով սահմանված կարգով:  Պետական գրանցում ստացած կազմակերպությունների և հաշվառված անհատ ձեռնարկատերերի պետական գրանցման մասին տեղեկությունները պետական գրանցման (հաշվառման) օրվան հաջորդող 10 աշխատանքային օրվա ընթացքում ՀՀ կառավարության սահմանած կարգով տրամադրվում են հարկ վճարողի հաշվառման վայրի հարկային մարմնին:
Օրենքով սահմանված կարգով Հայաստանի Հանրապետության կենտրոնական բանկի կողմից գրանցում ստացած կազմակերպությունների հարկ վճարողների հաշվառման համարների տրամադրումն իրականացվում է Հայաստանի Հանրապետության կենտրոնական բանկի կողմից սահմանված կարգով: Հայաստանի Հանրապետության կենտրոնական բանկի կողմից գրանցում ստացած կազմակերպությունների պետական գրանցման մասին տեղեկությունները պետական գրանցման օրվան հաջորդող 10 աշխատանքային օրվա ընթացքում տրամադրվում են հարկ վճարողի հաշվառման վայրի հարկային մարմնին ՀՀ կենտրոնական բանկի և հարկային մարմնի համատեղ սահմանած կարգով:
Ելնելով վերոնշյալից, ՀՀ ԿԱ ՊԵԿ-ի կողմից մշակվել է «Պետական ռեգիստրի կողմից պետական գրանցում ստացած կազմակերպությունների և հաշվառված անհատ ձեռնարկատերերի պետական գրանցման մասին տեղեկությունները Հայաստանի Հանրապետության կառավարությանն առընթեր պետական եկամուտների կոմիտեին տրամադրելու մասին» ՀՀ կառավարության որոշման նախագիծ, որից էլ հետևում է ՀՀ կառավարության 1997թ հուլիսի 24-ի «Հայաստանի Հանրապետության կառավարությանն առընթեր պետական եկամուտների կոմիտեին տեղեկություններ հաղորդելու (տրամադրելու) մասին» թիվ 294 որոշման մեջ փոփոխություններ կատարելու անհրաժեշտությունը:

Նշեմ, որ ՀՀ ԿԱ ՊԵԿ-ի կողմից մշակվել է նաև «Հայաստանի Հանրապետության կենտրոնական բանկի կողմից գրանցում ստացած կազմակերպությունների պետական գրանցման մասին տեղեկությունները Հայաստանի Հանրապետության կառավարությանն առընթեր պետական եկամուտների կոմիտեին տրամադրելու կարգը սահմանելու մասին» ՀՀ ԿԱ ՊԵԿ նախագահի և ՀՀ կենտրոնական բանկի նախագահի համատեղ հրամանի նախագիծ:

	2.
	Ընթացիկ իրավիճակը և խնդիրները

	
	ՀՀ ԿԱ ՊԵԿ-ի կողմից մշակվել է «Հայաստանի Հանրապետության կառավարության 1997 թվականի հուլիսի 24-ի թիվ 294 որոշման մեջ փոփոխություններ կատարելու մասին» ՀՀ կառավարության որոշման նախագիծը:

	3.
	Տվյալ բնագավառում իրականացվող քաղաքականությունը

	
	Տեղեկատվության կրկնակի տրամադրման խնդիր չի առաջանա

	4.
	Կարգավորման նպատակը և բնույթը

	
	Տեղեկատվության կրկնորդություններից խուսափում

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը ներկայացվել է կարծիքի ՀՀ ֆինանսների նախարարություն և ՀՀ կենտրոնական բանկ, իսկ ՀՀ արդարադատության նախարարություն` պետական իրավական փորձաքննության

	6.
	Ակնկալվող արդյունքը

	
	ՀՀ արդարադատության նախարարության իրավաբանական անձանց պետական ռեգիստրը և ՀՀ կենտրոնական բանկը գրանցում ստացած կազմակերպությունների և հաշվառված անհատ ձեռնարկատերերի գրանցման (հաշվառման) վերաբերյալ տեղեկատվություն կտրամադրեն մեկ անգամ 

	7.
	Այլ տեղեկություններ (եթե այդպիսիք առկա են)

	
	


